
ክፋል - 4 

 

ሃይለ መንገሻ ዑቕበ 

መይ 17፡ 2020 

 

ኢሳያስ ኣፈወርቂ፡ ካብ መጀመርያ 1980ታት 

ኣትሒዙ፡ ንኤርትራ ጥራይ ዘይኮነ 

ንኢትዮጵያ'ውን ምስ ኤርትራ ደሪቡ ክቆጻጸራ 

ገዚፍ ስዉር ሕልሚ ነበሮ። 

 

ድሕሪ ምድምሳስ ኮር 604 ኣብ ሽረ እንዳስላሴ፡ 

መላእ ትግራይ ኣብ ትሕቲ ቁጽጽር ህዝባዊ ወያነ 

ሓርነት ትግራይ ስለዝወደቐትን ዕዮ ገዛ ህዝባዊ 

ወያነ ስለዝተዛዘመን ደጊም ህዝባዊ ወያነ ናበይ? 

ዝብል ብድሆ ሻቡ ንኢሳያስ ከሻቕሎ ጀመረ።  

 

ድሕሪ ባሕቲ ሽረ እንዳስላሴ፡ ህዝባዊ ወያነ ምሉእ 

ኣመቶም ናብ ኢትዮጵያ ቀንዐ።  ናይ ኢሳያስ 

ገዚፍ ስዉር ሕልሚ'ውን ናብ ኢትዮጵያ ቀንዐ። 

ኢሳያስ፡ ናይ ባዕሉ ምስጢራዊ ናይ 1000 ኪ/ሜ 

ቅድድም ናብ ኣራት ኪሎ ከተግብር ተዳለወ። 

ኢሳያስን ህወሓትን 

ናይ 1000 ኪ/ሜ ቅድድም ናብ ኣራት ኪሎ 

ኢሳያስ፡ ንህዝባዊ ወያነ ናብ ኣራት ኪሎ 

ንምቕዳም፡ ኣብቲ ዝሓንጸጾ ስግረ ዶባዊ 

ኮንቨንሽናል (ተንቀሳቓሲ) ቅዲ ውግእ፡ ንከተማ 

ኣሰሳ  ነመጥቃዕቲ  ሓጸያ።  (ካርታ 8 ተመልከቱ) 

 

ኣሶሳ 

ናይ 1000 ኪ/ሜ ጉዕዞ ናይ ስግረ ዶባዊ መጥቃዕቲ 

ኣሶሳ፡ ኢሳያስ ናይ ፈለማ ጠገለ ዘይብሉ ቅሉዕ 

ስግረ ዶባዊ መጥቃዕቲ ዘፈጸመላ ከተማ ናይ 

ኢትዮጵያ ነበረት።  ኢሳያስ፡ ነቲ ስግረ ዶባዊ 

መጥቃዕቲ ናይ ኣሶሳ ዝፈጸሞ፡ ናቱ ስዉር ሃረርታ 

ናይ ኢትዮጵያ፡ መሬት ብእዋኑ ከሎ ኣብ ቦትኡ 

ተኻኺልዎ ንምጽናሕ ነበረ።  ኢሳያስ፡ ብዝሒ 

ቁጽሪ ህዝቢ ዘለዎም ኦሮሞ ሒዙ፡ መንገዲ ኣራት 

ኪሎ፡ ከሎ ጌና ንምጥጣሕ ነበረ። 

 

ህዝባዊ ወያነ፡ ድሕሪ ባሕቲ ሽረ እንዳስላሴ 

ውዒሎም ሓዲሮም ናይ መጨረሻ ኣድራሻኦም 

ኣራት ኪሎ (ቤተ መንግስቲ ኣዲስ ኣበባ) ምዃኑ፡ 

ኢሳያስ ብዓንተብኡ ጽቡቕ ጌሩ ኣስተብሂልሉ 

ነበረ።  ኢሳያስ፡ ንሶም ንኣራት ኪሎ ከይቀድምዎ 

ከለዉ ንኽቕድሞም፡ ኣብ 1989፡ ነታ ካብ ዶብ 

ኤርትራ ኣስታት 1000 ኪ/ሜ ርሒቓ ትርከብ 

ኣሶሳ፡ ናይ ደም ዕርቡን ከፈለላ። 

ካርታ 8፡ ናይ 1000 ኪ/ሜ ቅድድም ናብ ኣራት ኪሎ 

ኢሳያስ ኣፈወርቂ ንህዝባዊ ወያነ ሓርነት ትግራይ ናብ 

ኣራት ኪሎ ንምቕዳም፡ 1000 ኪ/ሜ ዝርሕቀቱ ስግረ 

ዶባዊ መጥቃዕቲ ኣሶሳ፡ ኣብ ዲሰምበር 1989 ኣካየደ። 

 

ኣብቲ ናይ ኢሳያስ ናይ ኣሶሳ ናይ ደም ዕርቡን፡ 

ብዙሕ ደም ናይ ኤርትራውያን፡ ናይ ሱዳናውያን፡ 

ናይ ኢትዮጵያውያን ፈሲሱ ኢዩ። 

 

                                                                                                                        

 

 ወድ መደኒ 

 

ወድ መደኒ 

  

 ገዳርፍ 
 

ገዳርፍ 

 

     ዓድ ደማዚን 

 

    ዓድ ደማዚን 

 

             

 
 

 
 

 

 

             

 
 

 
 

 

 

             

 
 

 
 

  

 ኩምሩክ 

 

ኩምሩክ 
  

 ኣሶሳ 
 

ኣሶሳ 

ፎቶ 9፡ ናይ 1000 ኪ/ሜ ምስጢራዊ ቅድድም ንኣራት ኪሎ 

ኣብቲ ናይ ኢሳያስ ስግረ ዶባዊ መጥቃዕቲ ንኣሶሳ ታንክታት 

ህዝባዊ ግንባር ንጉዕዞ ክዳለዋ ከለዋ።  (ናይ ኣርካይቭ ፎቶ) 

 

እተን ንስግረ ዶባዊ መጥቃዕቲ ናይ ኣሶሳ 

ዝተበገሳ ናይ ህዝባዊ ግንባር ታንክታት፡ ካብ 

ተሰነይ ናብ ኩምሩክ ዝወስድ ኣስታት 1000 

ኪ/ሜ ጉዕዞ ንምብጻሕ፡ ብገዳርፍ፡ ዶሮናታት 

ዶሮን እናበላ ናብ ወድ መደኒ ገጸን ይኸዳ ነበራ። 

 

ነተን ማዓት ዶሮናታት እናገበራ ንገዳርፍ 

ሰንጢቐን ዝጓዓዛ ዝነበራ ታንክታት ህዝባዊ 

ግንባር ዝረአዩ ሱዳናውያን ኣዚዮም ተገሪሞም 

ነበሩ።  "ሰውራ ኤረትራ ከማን ዕንዶም ደባባት?" 

ክሳብ እንዳበሉ ዝግረሙ ኮይኖም ኢዮም። 

ፎቶ 10ን 11ን፡ ኣሶሳ፡ ኣብ ዲሰምበር 1989፡ ኣብ ኢድ ህዝባዊ 

ግንባር ኣብ ዝወደቐትሉ ግዜ።  (ናይ ኣርካይቭ ፎቶ) 

ፎቶ 12፡ ቺፍ ኦፍ ስታፍ ስብሓት ኤፍረም 

ናይ ወተሃደራዊ ቤት ጽሕፈት ናይ ህዝባዊ ግንባር 

ሓርነት ኤርትራ፡ ኣስፈጻሚ ስራሕ ናይቲ ምስጢራዊ 

1000 ኪ/ሜ ስግረ ዶባዊ መጥቃዕቲ ኣሶሳ ነበረ።  

(ኣርካይቭ ፎቶ) 



 7

 

ፎቶ 13፡ ታስክ ፎርስ ቺፍ ናይ ምስጢራዊ መጥቃዕቲ ኣሶሳ 

ፊሊፖስ ወልደዮውሃንስ ነበረ።  (ናይ ኣርካይቭ ፎቶ) 

ዲሰምበር 1989፡ ኢሳያስ ገዚፍ ሰራዊትን 

ታንክታትን ናይ ህዝባዊ ግንባር ኣሰሊፉ፡ ናብቲ 

ዘይሕሰብ ርሑቕ 1000 ኪ/ሜተር ውሽጢ መሬት 

ሱዳን ብምብጻሕ፡ ኣብ ከባቢታት ዓድ ደማዚንን 

ኩርኩምን ናይ ፈለማ ቅሉዕ ስግረ ዶባዊ 

መጥቃዕትታት ገበረ። 

 

 

እቲ ብኢሳያስ ዝተኣዘዘ ብታንክታት ዝተጠናኸረ 

ገዚፍ ስግረ ዶባዊ ኣጥቃዒ ሓይሊ ናይ ህዝባዊ 

ግንባር፡ ኣብ ከባቢታት ዓድ ደማዚንን ኩርኩምን፡ 

ንናይ SPLA (Sudan People's Liberation Army) 

ተጋደልቲ ብምጥቃዕ፡ ኣብ ልዕሊ SPLA ከበድቲ 

ጉድኣታት ኣውረደ። 

 

 

ቀጺሉ እቲ ስግረ ዶባዊ ኣጥቃዒ ሓይሊ ናይ 

ህዝባዊ ግንባር፡ ንኩርኩም ድሕሪ ምቁጽጻር ዶብ 

ኢትዮ-ሱዳን ብምስንጣቕ ናብ ውሽጢ መሬት 

ኢትዮጵያ ብምእታው፡ ንኣሶሳ ኣጥቂዑ ኣብ 

ትሕቲ ቁጽጽሩ ገበራ። 

 

 

ኣብቶም ኢሳያስ ዝፈጸሞም ስግረ ዶባዊ 

መጥቃዕትታት ናይ ዓድ ደማዚንን ኩርኩምን፡ 

ናይ SPLA ተጋደልቲ ቀንዲ ግዳይት ነበሩ። 

ኢሳያስ፡ ኣብቲ ንህዝባዊ ወያነ ንኣራት ኪሎ 

ንምቕዳም፡ ዳም ዳም ዝበሎም ዝነበረ ስግረ ዶባዊ 

መጥቃዕትታት፡ ብዙሓት ተጋደልቲ ናይ ህዝባዊ 

ግንባር'ውን ግዳያት ናይ 1000 ኪ/ሜ ስዉር 

ውግእ ናይ ኢሳያስ ኮይኖም ኢዮም። 

 

ይቕጽል . . . . . 

 
 
 
 

Com Links 
Haile Menegesha Okbe 
Toronto, Canada 
 
Phone:  (416)-858-9305 
Email:  haileokbe@yahoo.com 
FB:  Haile Menegesha Okbe 
What's App:  Haile Menegesha Okbe 
 

 

 

 

ISAYAS and TPLF 

The 1000 Kilometres Race to 4 Kilo 

PART - 4 

 

Isayas Afewerki's secret ambition to rule Eritrea and Ethiopia 

beginning in the 1980s. 

 

Isayas's 1000 Kilometres extra-territorial conventional warfare to 

attack Assosa in the aftermath of the joint TPLF/EPLF victory over 

Shire Enda Selassie. 

Isayas's 1000 Kilometres scheme to beat TPLF in the race to 4 Kilo in 

the aftermath of TPLF's complete control over Tigray. 

December 1989: EPLF fighters and tanks attacked Ad-Demazin and 

Kumruk. 

 

EPLF fighters and tanks victimized SPLA (Sudan People's Liberation 

Army) in their offensive on Ad-Demazin and Kumruk in their bid to 

pierce through the Ethio-Sudan border and attack the Ethiopian 

border town of Assosa. 

 

In the 1000 Kilometres extra-territorial attack, EPLF fighters and 

tanks captured Assosa. 

 

EPLF Military Chief of Staff Sebhat Efrem was the architect of the 

1000 Kilometres extra-territorial attack on Assosa. 


